
ADDENDA AO CONVENIO DE COLABORACION ENTRE A CONSELLERIA DO MAR DA
XUNTA DE GALICIA E A UNIVERSIDADE DE SANTIAGO DE COMPOSTELA (USC) PARA A
REALIZACION DO PROXECTO “A CALIDADE DO MEDIO MARINO LITORAL E O SEU
EFECTO SOBRE O MARISQUEO. CALIMAR"

MEMORIA XUSTIFICATIVA

A directora xeral de Desenvolvemento Pesqueiro da Conselleria do Mar, DECLARA:

Que esta Direccion Xeral de Desenvolvemento Pesqueiro formalizou coa Universidade de
Santiago de Compostela (USC) o convenio de colaboracion para a realizacion do proxecto “A
Calidade do Medio Marifio Litoral e o seu efecto sobre o marisqueo. CALIMAR”, por un periodo
de vixencia que abrangue dende a sua sinatura, 7 de outubro de 2024, ata o 31 de outubro de

2026.

Que debido & solicitude de modificacion da data limite de xustificaciéon e, por conseguinte, da
vixencia do convenio, esta Direccion Xeral formalizou coa Universidade de Santiago de

Compostela unha addenda ao convenio de colaboracién arriba referido.

A addenda ten por obxecto recoller a ampliacién do prazo de presentacidn da xustificaciéon para
a anualidade 2026, establecida na cldausula quinta do convenio, sen afectar & totalidade do
orzamento inicialmente previsto. Quedando como data limite de xustificacién o 30 de setembro

de 2026 e, por conseguinte, a vixencia o 31 de outubro de 2026.
Que a addenda ao convenio de colaboracién asinado se fundamenta no seguinte:

- Por Orde do 27 de xufio de 2022 créase a Rede entre o sector pesqueiro e 0s organismos
cientificos da Comunidade Autéonoma de Galicia, coa finalidade de fomentar o intercam-
bio e a transferencia de cofiecementos entre os organismos cientificos, o sector

pesqueiro e a administracion pesqueira de Galicia.

- O Regulamento (UE) 2021/1139 do Parlamento Europeo e do Consello, do 7 de xullo de
2021, polo que se establece o Fondo Europeo Maritimo, de Pesca e de Acuicultura (FEM-
PA), establece o seguinte obxectivo para o periodo 2021-2027: “Manter a pesca como ac-
tividade produtora sostible mediante a xestion sostible e a conservacion dos ecosiste-

mas marifios”. Por outra banda, a prioridade 1 do artigo 3 do citado Regulamento

2021/1139 fai mencidn a “fomentar a pesca sostible e a recuperacién e conservacién dos
recursos bioldxicos acudticos”, desenvolvendo obxectivos especificos entre os que se
atopan: reforzar as actividades pesqueiras que sexan econdémica, social e medioambien-
talmente sostibles, obter datos fiables que permitan tomar decisidons baseadas no cofe-
cemento e contribuir & proteccidn e a recuperacién da biodiversidade e os ecosistemas

acuaticos.

- Os proxectos aprobados pola citada Rede financiaranse nun 70% con cargo ao Fondo Eu-

ropeo Maritimo, de Pesca e de Acuicultura (FEMPA).

- Na xuntanza ordinaria da Rede celebrada o 30 de xullo de 2024, esta valorou positiva-
mente a realizacion dun convenio entre a Xunta de Galicia, a través da Conselleria do
Mar, e a Universidade de Santiago de Compostela para descubrir se a contaminacion
quimica e/ou microbiana pode estar implicada na caida da producién de moluscos bival-
vos no litoral considerando a realizacién da proposta presentada, alifiada coa finalidade
da Rede, de interese para os seus participantes e para o sector pesqueiro en particular,

asi coma para o ben comun e interese xeral.

- A Conselleria do Mar e a Universidade de Santiago de Compostela consideran esencial o
establecemento de accions conxuntas que permitan descubrir se a contaminacion quimi-
ca e/ou microbiana pode estar implicada na caida da produciéon de moluscos bivalvos no
litoral. A informacion derivada deste proxecto proporcionard unha avaliaciéon do estado
actual e evolucién dos recursos e actividade pesqueira que proporcionara a Conselleria
do Mar e resto de integrantes da Rede o cofiecemento necesario para mellorar a sua

xestion e asegurar a sustentabilidade da pesca artesanal en Galicia.

Que os intereses converxentes das partes asinantes exclden o animo de lucro, e non poden
satisfacerse axeitadamente mediante a celebracién dun contrato dos contemplados na Lei
9/2017, de 8 de novembro, de Contratos do Sector Publico, ou doutro instrumento alleo &

natureza estritamente convencional.

En atencién ao exposto, e a fin de dar cumprimento ao preceptuado no artigo 15.2 da Lei 1/2016,
de 18 de xaneiro, de transparencia e bo goberno, estimase xustificado o recurso & sinatura do

instrumento convencional que se pretende, con exclusién doutras figuras.

Asinado por: MARIA DE LOS ANGELES VAZQUEZ

SUAREZ

E para que conste, asinase esta memoria.

Santiago de Compostela, na data da sinatura dixital

A directora xeral de Desenvolvemento Pesqueiro

Maria de los Angeles Vazquez Sudrez

